
GOUVÈNÈ CUOMO FÈ SOTI AVÈTISMAN POU SANTE POU ITILIZASYON 
MARIWANA SENTETIK APRE DEKLANCHMAN MOUN KI AP  

SENYEN YON FASON GRAV NAN LÒT ETA YO  
  

Depatman Sante a Avèti Lopital yo, Depatman Ijans ak Sant Swen Ijan yo pou yo 
Rete An Alèt Nivo Elve  

  
Pa Gen Ka Ke yo Rapòte nan Eta New York  

  
  
Gouvènè Andrew M. Cuomo te anonse jodi a ke Depatman Sante (Department of 
Health, DOH) Eta New York lan te fè soti yon avi ofisyèl sou sante atravè eta a voye 
bay lopital, depatman ijans yo ak sant swen ijan yo apre ka moun ki ap senyen ki grav 
epi menase lavi yo nan Illinois, Maryland, Wisconsin, Indiana ak Missouri. Gouvènè a 
ak DOH an ap avèti founisè swen sante yo sou yon deklanchman kantite pasyan ki nan 
lòt eta yo ki ap senyen yon nivo grav akoz konsomasyon mariwana sentetik ke yo kwè 
ki te kontamine ak pwazon rat. Jiska dat, pa gen ka ke yo rapòte nan Eta New York.  
  
“Sante ak sekirite moun New York yo se priyorite prensipal nou”, Gouvènè Cuomo te 
deklare. “Pandan ke pa gen rapò aktyèl sou sentòm sa yo nan New York, nou ap 
mande otorite sante piblik yo pou yo rete vijilan epi pou yo raple popilasyon an ke 
pwazon sa danjere, enprevizib, epi sanble vin pi plis ak chak ane ki pase.”  
  
Kòm yon pati nan avi ofisyèl lan, yo te egzòte founisè swen sante yo pou siveye ka 
kote moun ap senyen anpil yo ki pa gen rapò ak yon blesi, oswa moun ki ap senyen 
san lòt esplikasyon ak yon itilizasyon mariwana sentetik posib.  
  
Yo souvan komèsyalize mariwana sentetik kòm legal epi vann li nan pake ki an koulè 
yo, ki gen non lari tankou K2, Spice, ak AK-47. Pake sa yo tipikman konpoze de 
materyèl plant ke yo kouvri ak pwodwi chimik yo, ki sipoze imite efè mariwana yo kiltive 
yon fason natirèl yo. Sa fè ke mariwana sentetik lan li alafwa ekstrèmman enprevizib 
epi danjere.  
  
Gouvènè Cuomo te elaji an premye lis pwodwi chimik ak dwòg ki entèdi yo an 2012 
pou mete ladan yo kèk douzèn lòt sibstans ke yo ap itilize pou fè dwòg sentetik, pou 
asire ke distribitè yo ka sispann vyole lalwa nan senpleman modifye engredyan dwòg 
yo. An 2015, Gouvènè a te ajoute sou pwogrè sa nan ajoute de klas konpozan 

adisyonèl nan lis sibstans yo entèdi yo, ke Konsèy Sante Piblik ak Planifikasyon Sante 
(Public Health and Health Planning Council) a te apwouve yon fason inanim.  
  
An 2016, Gouvènè a te anonse yon nouvo seri mezi ranfòsman ki agresiv pou konbat 
lavant ilegal K2 ansanm ak lòt kanabinoyid sentetik. Biwo Ranfòsman Dwòg (Bureau of 
Narcotic Enforcement) nan Depatman Sante a, an patenarya ak Lapolis Eta New York, 
te mete sou pye jefò pou ranfòsman nan kominote yo ki atravè eta a pou yo mete fen 
nan lavant ilegal K2. Gouvènè a te mande Otorite Likè Eta (State Liquor Authority) yo 
ansanm ak Komisyon Jwèt Aza Eta New York lan (New York State Gaming 
Commission) pou yo ogmante sipèvizyon ak efò ranfòsman yo pou revoke lisans likè 
ak lotri pou yon pwopriyetè magazen si yo te kenbe yo nan trafik ilegal K2.  
  
Anba lwa aktyèl yo, yon pwopriyetè etablisman, ansanm ak nenpòt lòt moun k’ap 
prepare, distribiye, vann, oubyen ofri dwòg sentetik entèdi pou vann, pral peye yon 
amand ki ka rive jiska 500 dola ak/oubyen pase jiska 15 jou nan prizon. Enfraksyon 
sivil yo pral gen ladan yon amann ki ka rive jiska 2,000 dola pou chak vyolasyon.  
  
Depi lè Gouvènè a te anonse mezi represiv an 2016, Lapolis Eta te fè 13 arestasyon, 
sezi plis pase 1,100 pakè marigwana sentetik, ak yon bal twa liv yo te sezi.  
  
Komisè Depatman Sante Eta New York la, Doktè Howard Zucker, te deklare, 
“Deklanchman twoublan sa pwouve yon lòt fwa ankò danje ki genyen nan itilizasyon 
mariwana sentetik. Sou lidèchip Gouvènè Cuomo, nou pral kontinye ak travay nou an 
pou kenbe moun New York yo an sekirite kont sibstans mòtèl sa”.  

